
Алматы, 2024
«Халықаралық құқық  және ислам» пәніне оның халықаралық құқық магистрі маманы үшін маңызының зор екендігі ескеріліп 5 кредит бөлінген. Яғни Сіз 1 семестр  бойына осы пәнді оқып, игеретін боласыз. Халықаралық құқық  және ислам мемлекеттiк-құқықтық құбылыстардың қалыптасуы туралы негiзгi ойларды, тұжырымдарды, әртүрлі мектептердің мемлекет пен құқыққа, билік пен саясатқа қатысты ұстанымдарын жан-жақты талқылап, магистранттың дербес пікірін қалыптастыруға ықпал етеді. 
	Халықаралық құқық  және ислам пәнін оқыту магистранттарға мемлекеттiк-құқықтық құбыластардың жеке тұлғаларымен қарым-қатынасын, демократиялық қоғамдағы және саяси жүйедегi ерекшелiктердiң маңызын, заңдылық конституциялық, құқықбұзушылық пен құқыққа сәйкес мiнез-құлықтың мазмұнын нақты түрде түсiнуге көмектеседi.
	Халықаралық құқық  және исламды оқып-үйрену барысында магистранттар мемлекет пен құқықтың  мәні мен мақсатына қатысты әртүрлі пікірлермен таныса алады. Халықаралық құқық  және исламды оқу пәнi ретiнде оқыту барысында дәстүрлi әдiстермен бiрге қоғамның мемлекеттiк-құқықтық өмiрiнiң құбылыстарына сәйкес жаңа әдiстер де қолданылады, мемлекеттiк-құқықтық тәжiрибелер пайдаланылады. Оқытушы дәрiс оқуда барынша ғылыми негiздiлiкке және объективтiлiкке жүгiнiп, мемлекеттiк-құқықтық институттардың маңызы, рөлi, мәнi туралы студенттерге ақиқатты да, жан-жақты бiлiм беруi қажет. 	Халықаралық құқық  және ислам басқа заң ғылымдарымен салыстырғанда болашақ заңгердiң құқықтық санасы мен құқықтық мәдениетiнiң қалыптасуына зор ықпал жасайды, сонымен бiрге жас заңгерлердiң кәсiби дәрежесiнiң биiк болуына ықпал  етедi.
Өзге пәндер сияқты кредиттік оқыту тәсіліне қарай «Халықаралық құқық  және ислам бойынша өткізілетін сабақтар дәріс, семинар, магистранттың оқытушы жетекшілігімен өзіндік жұмысы, студенттің өзіндік жұмысы болып бөлінеді. Әр сабақтың өткізілу тәртібі мен талаптары бар, сонымен қатар, оларда орындалатын тапсырмалар да бір-бірінен өзгеше болып келеді. Халықаралық құқық  және ислам бойынша оқытушы пән силлабусын даярлап студенттерге таратып беруге міндетті. Бұл пәннің силлабусы әр жоғарғы оқу орнының талаптарына қарай нысаны жағынан әртүрлі болып келеді, бірақ, барлығының мазмұны ұқсас болуға тиіс. 
Өзіндік жұмысты ұйымдастыру бойынша әдістемелік нұсқаулық 
Халықаралық құқық  және ислам бойынша өзіндік жұмысты ұйымдастыру өзінде үш элементті біріктіреді:
-дәріс материалдарымен, оқу және қосымша материалдармен өзіндік жұмыс;
-семинар сабақтарына дайындалу бойынша өзіндік жұмыс;
-емтиханға дайындық бойынша өзіндік жұмыс.
0. Дәріс материалдарымен, оқу және қосымша оқулықтармен өзіндік жұмыс. Дәріс конспектілерін, сабақтан кейін пән бағдарламасын қарай отырып оқып шығу қажет. Содан кейін оқытушы ұсынған оқу құралдарындағы дәріс тақырыптарына байланысты бөлімдермен танысып шығу қажет. Жалпы дәріс теориялық материалдарды беретін боғандықтан, оларды  фактілермен бекіту қажет, ал оқулықтар мен оқу құралдары фактілік материалдар мен мысалдарға бай болып келеді. Студенттің міндеті оқытушы берген теориялық маиериалдарды фактілермен сәйкестендіріп, бекіту. Конспект жазу барысында дәптерде бос орындар, не жазу жанындағы бағанда бос орындар қалдырылады, сол орындарға студент өз ойын, қосымша ескертулер мен пікірін жазады. Дәріске қосымша оқулықтан қосымша конспектілер жазылады. Студент дәріс материалдарын және оқу құралы материалдарын меңгергеннен кейін, қосымша әдебиеттермен жұмыс жасайды. Мұның бәріне дәріс пен пәннің бағдарламасы тірек болады. Қажет болған жағдайда студент қосымша әдебиеттерден конспект жасайды.  
2.Семинар сабақтарына дайындық кезіндегі өзіндік жұмыс.  Семинар – бұл оқытушының жетекшілігімен жүргізілетін практикалық сабақ. Семинар барысында тақырып және семинар жоспары бойынша сұрақтар талқыланады. Магистранттардың ұсынылған әдебиеттерді меңгеруінің қорытындысы жасалады. Семинар сабақтарында студент аудитория алдында сөз сөйлеуге, пікірталастарда сөйлеуге дағдыланады, рефераттар мен баяндамалармен шығады. Семинар сабақтарының жетістікке жетуінің басты жағдайлары болып белсенді түрде , шығармашылықпен, үлкен қызығушылықпен тақырып сұрақтарының талқылануы табылады. Семинарға дайындықты соңғы күнге немесе сәтке қалдырудың қажеті жоқ. Семинар сабақтарға алдын-ала берілген тапсырмалар көлемін ескере отырып дайындалған жөн. Бұл кітапханадан, оқу-әдістемелік кабинеттен дайындалуға қажетті оқулықтарды, оқу құралдары мен материалдарды табуға мүмкіндік болуы үшін қажет. Тақырып бойынша сұрақтардың жан-жақты талқылануы студенттердің семинар сабақтарына қаншалықты шынай дайындалғанының көрсеткіші.  Семинар сабағы жай ғана дәрістің қайталануы болғанымен, оған дайындықты дәріс материалдарымен дайындықтан, сосын қажетті әдебиетпен дайындалу қажет. Семинар сабақтарына дайындық келесі реттілікпен жүргізілуі тиіс: 1) семинар жоспарымен танысу, әдебиеттер іздеу;
2) семинар сұрақтарын оқу әдебиеттері бойынша игеру; 3) сабақтың барлық сұрақтары бойынша күрделі жоспар құру; 4) жауаптардың конспектілерін құрасытру.   
3.Емтиханға дайындық кезіндегі өзіндік жұмыс. Оқытушының немесе оқу орынның жеке сайтынан емтихан сұрақтарын алу қажет. Емтиханға дайындық кезінде пән бағдарламасын, дәріс конспектілерін, оқу және қосымша әдебиеттерді қолдану қажет. Ең алдымен , емтихан сұрақтарын оқып, сол сұраққа оқу бағдарламасынан материал табу қажет, бл материал- сұраққа жауап болады. . Сосын дәрістен, оқу және қосымша әдебиеттерден материалдар табу қажет. Әрбір сұраққа жеке дәптерде толық жауапты конспектілеп жазып отырған тиімді болады.  Емтихан алдында болатын кеңес беру сабақтарында магистрант оқытушыға кез-келген сұраққа байланысты кез- келген сұрақты қойып жауап ала алады. 













